
· O tlamehile ho araba karolo ya B.





KAROLO A

POTSO 1
PALE

Araba dipotso tse PEDI feela Karolong ya A, potso ya dikarabo tse kgutshwane le potso ya dikarabo tse telele.

MEHALADITWE HA E EKETHEHA – T. MAFATA

1.1 Bala diqotso, o nto araba dipotso tse di latelang.

Qotso A

Matsatsinyana ka morao ho mona, Theko a be a se a lla ka hlooho.  Ba re ka re ba mo tsubisaka leshokgwa le maleleka, a nna a re hlooho.  Ba nahana hore mohlomong ke hlooho e bakwang ke ditshila tse ka mpeng; ba mo nwesaka seholobe le radikokotwana, empa ya nna ya mo opela ho ya pele.  Kgabareng, hlooho ena ya mohlolo ya mmakela modikwadikwane, mme ya hla ya mo robatsa; a hlolwa ho ya sekolong, esita le hona naheng.  Le ha ho le jwalo, Mofifi a ikgethela ho alosa dikgomo ka boyena nakong ena eo Theko a kulang, e le hore Kgama le yena a se ke a senyehelwa ke nako.  A etsa le hore mantsiboya ha ho robalwa a no siya Mmatheko, a yo robala le Theko.  Bosiung bo bong, ya re a sa ntse a nahana hore Theko o kgalehile, mme le yena a sa ntse a thuisa hore o lokela ho tsoha a etsa jwang, a utlwa Theko a se a tlamoloha, “Jo wee! Jo wee he! Jonna e a nkgama wee!’

A raoha diphateng hang, a be a se a le ho yena a mo okametse sefahlehong! “Ke eng, Theko?”

“Ntho e ntsho, e kgolohadi, e makgisakgisa e ne e nkgatile hodimo mona e nkgorakgora! … hm..hm..hm!  E kae?  Ha o e bone?  Kgantsha!  E teng hona ka tlung ka mona! … hm … hm!”


1.1.1 Mokudi eno eo ho buuwang ka yena mona ke mang?

1.1.2 Mokudi eno o ne a tshwerwe ke lefu lefe?

1.1.3 Batswadi ba hae ba ne ba nahana hore o kudiswa ke eng?

1.1.4 Fana ka mabitso a MABEDI a meriana eo ba ileng ba mo tsubisa



yona ho fokotsa mahlaba.

1.1.5 Araba hore ke nnete kapa mafosisa ho re

(a) mokudi eno e ne e le modisa wa dikgomo tsa habo.

(b) mokudi eno o ile a hloleha ho kena sekolo hape.

(c) mokudi eno o ne a se a robala le nkgonwae hoba a kule haholo.

(d) batswadi ba hae ba ile ba batla ngaka e bitswang Lesolathebe.

(e) ngaka e ile ya bolela hore mokudi o louwe ka noha e mo



tshosang bosiu ha a robetse.

1.1.6 Hoja mokudi eno e ba o ne a tshwerwe ke phamokate (AIDS), ebe ho ne ho tla be ho nepahetse kapa ho fosahetse ho re

(a) batswadi ba hae ba mmatlele ngaka ya ditaola ho mo alafa?

(b) ngaka e mo sehe ka lehare le sehileng mokudi e mong?

(c) phamokate e o tshwaetswa ka boloi ba thokolosi?

(d) mokudi wa lefu lena o tshwarwa haholo ke letshollo le sa feleng la mala.

4x2 =

Qotso B

Mafelong a beke teng, nakong ya mantsiboya ho ne ho uwa dibaesekopong, kapa

meketeng ya dipina tsa diletsa.  Ha ho uwa dinthong tseo ho ne ho itlhatsuwa haholo,

ba re ba batla ho nkga metsi le ona mathamafosa feela qha.  Ba ne ba sa felle moo

feela, ba ne ba tena mese ya ditjheletetjhelete, ka masela le ka meseho.  Ho feta mona,

ba ne ba ikgabisa dihloohong ka ditlheferetsi tse benyang dinaledi ba itlotsa dintshi le

manala a matsoho le maoto ka ditshotso tsa teng; ba kgwesa dipetja tsa molaleng le matsohong.

1.1.7 Ngwanana eo ho buuwang ka yena mona e ne e le moradi wa mang?

1.1.8 Ngwanana eo le metswalle ya hae ba ne ba iketla dibakeng dife tsa boithabiso ha e le mafelo a beke?  Bolela tse PEDI.

1.1.9 Ngwanana eo ha habo e ne e le motseng ofe?

1.1.10 Banana bano ba ne ba nkgisa mmele ya bona ka eng hore e nkge



ha monate?








  5x2 =

1.1.11 Ebe ke nnete kapa mafosisa ho re banana bano ka moo ba neng ba le batle e bile ba itlhatswa ka teng, ba ne ba ke ke ba tshwarwa ke AIDS.

KAPA

1.2 Bala qotso ena, o nto araba dipotso tse e latelang:

“Hela, wena, ngwanana, ke batla o be mosadi wa ka!”  Dibakiso a se ke a mo araba.

“Na o ntso utlwa hore ke reng?  Ha kea tla mona ho tla mamela ha o ntjwetsa ka

bashanyana bao o ratanang le bona!”

Yaba Dibakiso o re, “Ha eba o hana ho mamela mabaka ao ke o tshetlehelang ona,

ho molemo re kgaotse ho buisana ka taba tsa maratano le ona manyalo.”

“Ke a bona ha o ntsebe hantle, ngwana ka; ke tla o nyala o rata, kapa o sa rate!”
(2)

(2)

(2)

(4)

(10)

(8)

(10)

(2)

[40]


1.2.1 Hlalosa, ka mokgwa wa diketsahalo, tsohle se ileng sa etsahala mona ho fihlela batho bana ba qetella ba arabisana tjena.

1.2.2 Matsatsing ana setjhaba se se se hlokomediswa ka dibopeho tsohle tse fapaneng tseo tlhekefetso e ka tlang ka tsona.  Hoja morwetsana enwa e ne e le motswalle wa hao o ne o ka mo eletsa ka dife mabapi le kgahlapetso eno.  Karabong ya hao fana le ka mehato eo o ka reng a e nke ho rarolla bothata bona ba hae.

1.2.3 Hlalosa ka bokgutshwane semelo/botho ba ngwanana enwa e ho thweng ke Dibakiso.

1.2.4 Morwetsana enwa ya tshepahalang ha kaale o ile a phoqwa ke mohlankana eo a ratanang le yena, mme ha e ne e le motho e mong a ka be a ile a ithatanela le bahlankana ba bang ho mmakisa.  Hlalosa ka moo ho leng molemo ho tshepahala ka teng matsatsing ana a mabe a mafu a boAIDS.

POTSO 2

MEQOQO
PELONG YA KA – S.M. MOFOKENG

2.1 Bala qotso, o nto araba dipotso tse di latelang.

Ha ke lebale hlahlobo ya pele eo ke neng ke e ngole bophelong ba ka.  Ha ke bua ka hore

ke ne ke e ngole, ha ke bue nnete hobane re ne re sa e ngole.  Ke sa hopola hantle letsatsi

leo, hobane ke lona letsatsi la pele leo ke le hopolang sekolong.  Ke utlwa ke bolellwa hore ke

ne ke ye sekolong le kgaitsedi ya ka, ke bapale teng.  Ke a bona ke ne ke ithute hona ka yona nako eo, ke ntse ke bapala jwalo ka bo- a, e, i, o u.  Empa mohlang oo ke a bona e ne e le hona mohla ho elang mahlong mona.  Ke sa hopola hantle ha ke utlwa lebitso la ka le bitswa mme re emiswa kantle.  Re bolellwa hore re bale.  Ke hopola hantle hore hona mohlang oo ke ne ke bone ditlhaku e se e le mantswe mme ke a bala ha bonolo.  Le kajeno ha ke nahana letsatsi leo ke ye ke utlwe hore ka nnete mohlolo o ne o etsahale hona tsatsing leo.  Ke eng ena e neng e le ka hloohong ya ka ka mona e entseng hore ditlhaku di bonahale e le mantswe, e leng hona hoo

bana ba bang ba neng ba sitswa ho ho etsa?  E seng mohlomong ke ne ke e na le ntho e nthusang ka hloohong ka mona, e “nkopiletsang?”

Hoba re bale tsa bonone, bokgaka le kgwale, ha thwe re etse mola, mme ka ba qetellong ya

wona ka baka la “bolelele” ba ka.  Ho tloha moo ra lebiswa tlung eo prisipala e rutelang teng.

Ka thaba haholo ha ke bona kgaitsedi ya ka teng.  Ka re mohlomong ke ne ke mpa ke tliswa

ho yena.  Mantsiboya ka makala ho qeta ha ke utlwa prisipala e bolella mme hore le nna ke tla hloka buka ya padiso.  Lesela le ne le se le wele.
2.1.1 Mongodi o re ha a lebale hlahlobo ya pele eo a neng a e ngole.  Ana ke nnete hore efela mongodi o ne a ngole hlahlobo eo?  Qolla mantswe ho tiisa karabo ya hao.

2.1.2 Mongodi o re kgetlo la pele ha a ilo kena sekolo o ne a ithute ka mokgwa ofe?

2.1.3 Ke eng eo mongodi a neng a e bone mohlang ho neng ho thwe ba bale ka ntle ho phaposi?

2.1.4 Hobaneng mongodi a re mohlomong ho ne ho na le ntho e mo kopiletsang?

2.1.5 Mongodi o bolelang ha a re lesela le ne le se le wele?
(10)

(12)

(10)

(8)

(3)

(2)

(2)

(2)

(2)


2.1.6
Ke hobaneng mongodi a neng a emiswe ka morao ho mola?

2.1.7
Mongodi o re hoba a tswelle jwalo ka dithuto tsa hae o ile a “fumana ho hong ho hotjha”.  Ke sefeng sena seo mongodi a ileng a se fumana botjha? Le hona hobaneng motho ya ithutang a bolawa ke sona?
  2x2 =

2.1.8 Ke lelaletsa mahlo a ka dithabeng, thuso ya ka e tla tswa kae?  Thuso ya ka e tla tswa ho Jehova ya entseng mahodimo le lefatshe.

(a) E be e le ka nako efe ya letsatsi ha batho ba bua mantswe ana?

(b) Ho be ho etswang hantle ha ho buuwa mantswe ana?

(c) Mongodi o re ke phoso ho bua mantswe ana ha ho na le eng bophelong ba hao?

(d) Hobaneng mongodi a ne a sebedisa mantswe ana ka hlahlobong?

(e) Hlahisa mabaka a hae a MABEDI a ho etsa seno.

2.1.9 Ana ke nnete kapa mafosisa ho re

(a) bongata ba batho bo feila hoba bo dula bo tshohile hlahlobong.

(b) nakong eo re ngolang dihlahlobo, nako e ba sera se lwantshanang le rona hoba e dumellana le batho ba re disang.

(c) ha o ngola dithuto tsa hao tsa pele mesuwe e o dumella hore o be le ntho e o kopiletsang.

(d) re le batho re tseba ho kopa le ho fana ka mokgwa wa teboho.

(e) hlahlobo e hloka mosebetsi o boima, empa bophelo bona ke phomolo e monate.

2.1.10
Ke hlahlobo efe e dulang e setse ka mora hore tsohle di fete?

KAPA

2.2 Bala diqotso o nto araba dipotso tse di latelang:

Qotso A


Empa ha bophelo bo atamela qetello ya bona, re qala ho hetla, re sheba moo tema e leng

kgolo teng, re lakatsa ho boha mesebetsi ya rona; re tswafa ho sheba pele, ho bona moo

kgohlo ya moriti wa lefu e re emetseng teng hobane re tseba hore e se e le haufiufi.  Re

lakatsa ho kgutlela bongwaneng ha boqheku bo fihla.  Ha se takatso feela kwana.  Re hlile

re kgutlela teng ka tsela tse ngatanyana.

2.2.1 Hlalosa ka bokgutshwanyane ditsela tse mmalwa tse batho ba tsofalang ba kgutlelang bongwaneng ka tsona.

2.2.2 Hona ditabeng tsa boqheku o fumana dipale tsa batjha.  Hlalosa taba ena, o ntse o bontsha boiphihlelo ba mongodi mabapi le yona.

Qotso B


Na o ke o lemohe hore ha e fela o arohana le batho bana ba bangata bao o ba fumaneng maqhepheng a yona, batho bao o neng o se o ba tseba o ba utlwisisa, o ba rata jwale ka 

mang kapa mang eo o mo tsebang, mohlomong o se o ba rata le ho feta bao o ba tsebang?  Jwale ha o fihla qetellong ya buka, ke hore qetellong ya setswalle sa hao le bona, qetellong

ya bophelo ba bona, o ke o utlwe hore na ho bohloko jwang?  Monnamoholo le mosadimoholo

ba ile ba lla, ba hlomoha, ba utlwa bohloko ha ba fihla qetellong ya pale ya bona 
(2)

(4)

(12)

(10)

(1)

(10)

(10)



2.2.3 Hlalosa ka bokgutshwanyane tabataba e llisang batho bohle ha ba fihla qetellong ya diketso tsa bona tsa bophelo, o be o hlahise ka moo mongodi a re kgothatsang ka teng.

2.2.4 Ka bokgutshwane bontsha kamano pakeng tsa boqheku le hlahlobo.

POTSO 3

TSHWANTSISO
LERU LE LEFUBEDU – T.W.D. Mohapi
3.1 Bala qotso ena, o nto araba dipotso tse e latelang:

Mosadi I 
    :
Alilili! Alilili! Di a ja di a roba!

Mosadi II 
     :
Alilili! Alililoi! La ba la fihla letsatsi!

Mosadi I 
     :
Alilili! Alilili! Alilili! Kgora ya ata, kgamelo tsa ba tsa phophoma lebese le kgekge!



Hela! Bonang mokgopi ke oo! Ke bao ba etla baruti ba etela morena pele.  Ke bao ba etla!

Mosadi II 
     :
Na le utlwile? Na le utlwile kapa ke a lora! Morena o tlo kolobetswa hosasa!

Mosadi I 
     :
Athe ha se mokete wa tshireletso ya Lesotho feela! Alilili! Alilili! Re sa tla kgora!

Mosadi II 
     :
Basadi! A ko bone eka ona manyeloi a bolelwang, haholoholo eno eo ba reng ke Deli!

Adele 
     :
Morena! Morena! Ke rona!

Moshweshwe :
Deli ! Banna! Ha eka ke Deli eo.  Wa tla wa hola ka nnete!

Adele
     :
Morena! Ao! Efela matsatsi a ile, ditshiu di se di balehile

Moshweshwe :
Deli! Bophelo bo monate ha o bo phetse ho fihlela moo o fihletseng kgotso teng.  Ke 
kgotsofetse.

Adele
     : E, empa o tla kgotsofala le ho feta ha o amohetse Mopholosi, Jeso Kereste …
3.1.1 Ke sebaka sefe seo baruti bana ba neng ba etetse ho sona naheng ya Lesotho?

3.1.2 Tlwaelo ena e etswang ke basadi bana ya ho re Alilili! e bitswang ka Sesotho?

3.1.3 Hobaneng basadi bana ba iphumane ba se ba re Alilili!

3.1.4 Molaetsa wa tshireletso ya Lesotho o ne o tliswe ke mang?

3.1.5 Ke moruti ofe ya neng a se a rera lentswe la Bokreste nakong eo



molaetsa ona o tliswang Lesotho?

3.1.6 Ebe terama ena re ka e bitsa khomedi?  Tiisa ka lebaka.

3.1.7 Sesosa sa ntwa e kaana paleng mona ke sefe?

3.1.8 Fana ka dihlopha tse PEDI tse neng di etsa hore ntwa e kaana eo be teng Lesotho.

3.1.9 Ebe re a nepa ha re re Adele e ne e sa ntse e le kgarebe?  Tiisa karabo ya hao ka lebaka.

3.1.10 Hobaneng basadi bana ba thabetse kgora ha kaale?

3.1.11 Ana ke nnete kapa mafosisa ho re

(a) Moruti Casalis o ne a kgutlele ha habo mose, mme a siya moradi wa hae Adele Lesotho.

(b) Morena Moshweshwe o qetelletse a kolobeditswe kerekeng mme a phahamiswa hoba moholo wa kereke.

(c) setjhaba sa Basotho se qetetse se hapilwe ke Maburu, mme sa fetolwa makgoba ke Maburu.

(d) Basotho ba qetetse ba entse tumellano e ileng ya ba kgotsofatsa mabapi le moedi wa Mohokare.
(15)

(5)

[40]

(2)

(2)

(4)

(2)

(2)

(3)

(2)

(4)

(3)

(2)



(e) Hoba Lesotho le fumane tshireletso ho Mofumahadi, hoo ho ile ha 

bolela hore Lesotho e ne e se e le karolo ya naha ya Borithane.

5x2 =

3.1.12 Fana ka mabitso a dinoka tse PEDI tse hlahellang tumellanong ya tshireletso ya Lesotho ho latela ditaba tse hlahellang lengolong la Mofumahadi.

KAPA

3.2 Bala diqotso, o nto araba dipotso tse di latelang:

Qotso A


Moshweshwe:
Ha setjhaba se sa hlomphe morena wa sona, badimo ba a se furalla.  Komello ena e batla kutlwano mme e tla fela … le bona boMmantsopa ba hlolehile ho dupa pula … ba kae ha esale ke re ba bitswe hape?

Makwanyane:
Ke laetse hore ba bitswe, mohlomong ba tseleng.  Atjhe, ra tla ra shwa ke tlala ka nnete.  Na morena o utlwetse.

Moshweshwe:
Ke tla utlwa jwang hara dillo tse kaakaa…

Makwanyane:
Tlala e kgannetse bana ba hao, ntate, ho ya hlasela Maburu mane Makeleketla le Thaba 


Ntsho ba…
3.2.1 Ebe Moshweshwe o ne a nepile ka ho sebedisana le baruti ho batla 
kgotso, ha e le moo boMmantsopa ba ne ba hlolehile ho fedisa tlala e 
neng e bolaya Basotho?  Hlakisa taba ena.

3.2.2 Bangodi ba dibuka boNgcangca ba re ha boholo ba ditaba bo itshetlehile hodima diketso le dipuo tsa sebapadi se itseng, mme e le sona se lwanelang ho fihlela morero o itseng o ka tswelang setjhaba molemo le botle eba ka thuto tsa mahlale a dibuka re se bitsa molwantshuwa.  Bontsha ka botebo ka moo Moshweshwe a neng a lwantshwa hore a se fihlele morero wa hae wa kgotso ke

(a) setjhaba le bara ba hae.

(b) ditjhabana tsa Makgowa.

Qotso b
Sir Harry :
Le re Moshweshwe a le mathisa?  Ebe ke utlwa dife kajeno, le re…

Warden:
Mohlomphehi, monna eo ha a bapallwe, o botse Tjhaka.
3.2.3 Bontsha ka moo kgohlano e ileng ya hola pakeng tsa Basotho le Makgowa 
ka teng.


(10)

(4)

[40]

(10)

(7)

(13)

(10)

[40]



POTSO 4

DITHOTHOKISO
TLHAKA YA BASOTHO – P.T.K. Maboea
4.1
Bala thothokiso ena, o nto araba dipotso tse e latelang:

Dinyane la maila ho ngwathelwa,

Koloka le wena mokolokong ona,

Kwebe o e kgwaetse, o feletse,

Thebe o e kgwaetse, o befile,

Kwakwa tsohong la hao, hloma,

5

Letshwao re bona bobekebeke,

Ho mme sello sa mmokotsane.

Se bataola ho hwase dihlaba,

Koloka le wena, ha ho ngwane motle,

Hahamala, mmopo o lebise nqa ntweng,
10

Metse ho tjha e mabapi, kgabane,

Wa phutha diatla, fatshe le tjha?

Tshehetso ho haella ya hao,

Wa kgaohana o se selahlwa ke babo?

Kgoba matshwafo, moena, leba ntweng,
15

Hlo o kalle, o lopolle batshwaruwa,

Meqhaka le kgapo ke phaello ya badimo,

Tlhaka hlahana le tla o fumantsha,

Ngwana Thesele, bo itsheletse o bona,

Mphatlalatsane o e bone o sa jwetswe,
20

Fatshe la badimo le aparetswe

Kobo e ntsho mohatsetsaditjhaba,

Bokgoba, bohloohontsho, toka e siyo,

Dira tsa baholo bao di dikile naha,

Lehloyo le mona ke bathusi ba tsona,
25

Ditletlebo, dipelaelo le dillo hohle,

Nka, amohela tlhaka ke ena, o tiye.
4.1.1 Fana ka sehlooho sa thothokiso ena.

4.1.2 Maboea o lebisitse mantswe a thothokiso ya hae setjhabeng sefe?  Tiisa ka ho qolla mola qotsong

4.1.3 Tabakgolo eo Maboea a e kgothaletsang batho ba setjhaba sena ke efe?

4.1.4 Maboea o bolelang ka mantswe ana mmopo o lebise nqa ntweng?

4.1.5 Batshwaruwa bao Maboea a buang ka bona moleng wa 16 ke bomang?  Hona ba ka lokollwa jwang ditlamong tseo tsa bona?

4.1.6 Hlahana leo Maboea a buang ka lona moleng wa 18, ebe ke motho ya etsang mosebetsi ofe?

4.1.7 Thothokiso ena ke ya boitseko, hobane e hlahisa ho tletleba le ho se kgotsofale ke maemo a itseng a bodulo.  Hlalosa ka bokgutshwane maemo ana.

4.1.8 Ana ke nnete kapa mofosisa ho re

(a) moleng wa 7 ho hlahella mokgabisopuo o bitswang sejura.

(b) moleng wa 11 Maboea o sebedisitse maele a bolelang hore ntlo ya motho e mong ke ya hao.

(c) moleng wa 18 Maboea o sebedisitse anastrofi.

(d) meleng ya 21 le 22 ho na le moo ho sebedisitsweng tlohelo/elipsese hoo o ka e buang tjena ka puo ya setlwaedi: lefatshe la badimo le aparetswe ke kobo e ntsho e leng mohatsetsaditjhaba.
(2)

(4)

(2)

(2)

(4)

(2)

(4)



(e) Mphatlalatsane moleng wa 20 ke lentswe le bolelang koloi ya ntwa e palamisang masole.

(f) Maboea o sebedisitse mokgabisopuo o bitswang ka hore ke lebitsa moleng wa 12.

6x2 =

4.1.9 Kgetha lentswe le nepahetseng ho a ka masakaneng:

(a) Lentswe lena Thesele, le hlahang moleng wa 19, le bua ka (Letsie, Warden, Makwanyane, Moshweshwe, Maama).

(b) Ka lentswe kwakwa moleng wa 5 Maboea o bua ka sebetsa se bolelang (selepe, pene, sethunya, thipa, seqha).

(c) Ka mantswe kobo e ntsho Maboea o bolela (leru, mobu, sutu e ntsho, lefifi, samente e metsi).

(d) Mokgabisopuo o hlahang meleng ya 3 le 4 o bitswa hore ke (anastrofi, elipsese, neeletsano, thapamo, sejura).

KAPA

4.2 Bala diqotso, o nto araba dipotso tse e latelang:

Kajeno ke kajeno

Enwa mmopi o letsoho bo!

Tsa hae dintho o di hlophisitse,?

Karohanyo ya bosiu le motsheare,

Ke ha e tswala phetoho ya nako;

E taolong ya hae nako, o a e kganna,

5

Ha e kgutlele morao, e ya pele,

Ha e kgelohe ka thato ya motho,

Kajeno ke kajeno, ha se maobane,

Ha se maoba, isao kapa ngwahola,

Kajeno ke kajeno.



10

Maobane e ne e le motswadi wa kgotso,

Kopano e kopane le kgutso le ntjapedi,

Pitsana e pidikwe e le letswao la kopano,

Lebiding lena ho kgabile tataisano,

Le nna mofutsana ke le mpanaphatloha,

15

Ke le wa batho, batho e le baheso,

Letswalo le ntsha seboko ka mehla,

E ntse e le: Motho ke motho ka batho,

Molebong re le mekopu e kgomaretseng,

Kajeno raka le shwetswe ke molebo,

20

Kajeno ke kajeno.
4.2.1 Akaretsa ditaba tsa thothokiso ena ka dintlha tse ka bang HLANO.  Ngola ka mantswe a hao.

4.2.2 Thothokiso ena kajeno ke kajeno e lla ka tahlehelo ya maemo le botho ba bohlokwa bo re etsang Basotho.  Qoqa ha kgutshwane ho hlakisa ntlha ena.

4.2.3 Qoqa ha kgutshwane ka sebopeho sa ka hare sa thothokiso ena, mme o itshetlehe ka dihlohwana tsena

(a) mekgabisopuo

(b) maele, o be o a hlalose
(12)

(8)

(10)

(12)

(8)

(4)

4.2.4 Thothokiso ena Teboho e bontsha maikutlo a thabo le teboho a ileng a hapa pelo ya Maboea, mme e hlahella e le lekodilo.  Hlakisa maikutlo a sethothokisi ka ho qoqa ka ditaba tsa thothokiso ena.

O mphile lentswe la tswere,

E tsetsela e hlatse bophefa,

Mosollane o tswang lehlakeng,

Ke tla ahlama ke lebohe.

POTSO 5

DITSHOMO LE TSA SETSO
BOKGELEKE BA BASOTHO – R.H. MOEKETSI

5.1 Bala diqotso, o nto araba dipotso tse di latelang.

Qotso A

Ba re e ne e re e le Tselane a dula le mmae le ntate tlong e ntle

e majabajaba, yaba batswadi ba hae ba a falla ho ya aha hosele.

Tselane a hana ho tsamaya le bona mme a tlohele ntlo ya habo e

ntle e kgolo, yaba o sala moo a le mong jwale mmae o ne a tla ka

mehla a mo tlisetsa dijo.  A fihle a bine pina e tsejwang ke bona ba

le babedi ka lentswe la hae le molodi a re:

“Tselane, ngwana ke; Tselane, ngwana ke!

Nka, nka bohobe o je, Tselane, ngwana ke!”

Ha Tselane a utlwile hore ke mmae, ebe o a arabela:

“Ke a utlwa, mme; Ke a utlwa, mme!

Mme o bua sa nonyana thaha,

O bua sa tswere e dutse lehlakeng!”

Jwale ha tsena di etsahala ho teng ledimo le ntseng le shebile 

metsamao ya Tselane le mmae.  Jwale ledimo lena la loha mano

a ho tshwasa Tselane le mo je.  Ka tsatsi le leng, hoba mmaTselane

a tsamaye, a fihla dimo a jere kgetsi ya hae e kgolo mme a bitsa

ka lentswe le leholo le makgerehla are:

“Tselane, ngwana ke; tselane, ngwana ke!

Nka, nka bohobe o je, Tselane ngwana ke!”

Yaba Tselane o a utlwa hore ha se mmae, ke ledimo, mme a re:

“Ke a utlwa, mme; Ke a utlwa, mme!

Mme o bua sa nonyana motho,

O bua sa nonyana ledimo!”
5.1.1 Bolela lebitso la tshomo ena.

5.1.2 Tshomo ena ke ya mofuta ofe?

5.1.3 Batho ba neng ba tletse pela ntlo ya kgale ya habo Tselane e ne e le ba mofuta ofe?

5.1.4 Hobaneng mmaTselane a ne a bina pina ha a tlameha ho kopana le moradiae?

5.1.5 Dimo ha a tla ya habo Tselane kgetlo la pele, lentswe la hae le ne le le jwang?

5.1.6 Dimo o ne a tshwereng ho yena ha a ya moo?

5.1.7 Dimo o ile a etsa leqheka lefe hore lentswe la hae le tle le be phefa jwale ka la mmaTselane?
(6)

(2)

(2)

(2)

(2)

(2)

(2)

(2)

5.1.8 Ebe ke nnete kapa mafosisa ho re

(a) Tselane o ile a fella hodima tafole ya Dimo e se e le nama e monate, e bonojana.

(b) Dimo o ile a binela ka hara sebuelahole hore lentswe la hae le hlahe le le phefa jwalo ka la mosadi.

(c) hoja e ne e se ka taba ya Dimo, Tselane a ka be a sa ka a mamela dikopo tsa batswadi ba hae hore a falle le bona ho ya ntlong e ntjha.

3x2 =

5.1.9 Kgetha karabo e nepahetseng ho tse ka masakaneng:

(a) Kotsi e shebaneng le banana ba dulang ba le bang matsatsing a kajeno jwalo ka Tselane ke (madimo, merusu, ho betwa, ho sehwa ke galase,ho tshwarelwa boshodu).

(b) Kotsi ena e ka tlisetsa lehlatsipa la yona lefu la (ntaramane, mokgohlane, mmaselese, phamokate, sejeso).

(c) Kokwanahloko e tshwarisang phamokate o ka e fumana feela ka


(ho shapuwa, ho aka mokudi, thobalano, ho ja le mokudi, ho aparelana le mokudi).

(d) Kokwanahloko ena e iphethola lefu le kotsi hampe le (robang


ditho tsa mmele, bolayang, hlantshang, tswadisang motho,


qetelang motho moya).





  4x2 =

5.1.10 Fana ka ditlhaloso tsa dilotho tse latelamg:

(a) Mosadi ya tselana nngwe.

(b) Poho ya senona le tlhako mariha.

(c) Monna eo e reng ha a bua, bana ba balehe.


  3x2 =

Qotso B

Mehleng ya kgalekgale, ha ditjhabana di sa tsohelana

matla, e ne e re ha Basotho ba tla hlasela ho binwe pina

ya mokorotlo.  Ena e ne e le pina ya mahlomola ruri, hoba

ba neng ba eya teng ba ne ba sa tsebe hore ebe ba tla

kgutla ba ntse ba felletse kapa tjhe.  Bongata ba bona

bo ne bo fella moo.
5.1.11 Pina ena e ne e binwa ke bomang?

5.1.12 Pina ena e ne e binwa ka nako efe?

5.1.13 Lebaka le etsang hore pina ena e binwe ka nako eno e ne e le lefe?

KAPA


(6)

(8)

(6)

(2)

(2)

(2)

5.2 Bala diqotso,o nto araba dipotso tse dilatelang:

Qotso A
Malefetsane e motshwana, Letlisa,

Kgaitsedi ya Sebina le Mpinane,

Pakeng tsa Senqu le Senqunyane

A fumana basadi ba batswetse ba kgiba;

Ho le bale ho le ditswejane,

Ho le mathisa, ho le maqhekwana,

Masea a bona a dutse a lla,

A lla sa mmokotsane sello,

A lla maleme a a lepeleditse.

A tlalwa ke pelo ngwana boMpinane,

A tlalwa ke pelo a seka meokgo.

A itlahlela ka hara ditswejane,

A itahlela a sa itheke morwalo.

Ba phasaphasa ba lebetse masea;

A tsamaya a ewa maqhekwana,

A ba a thuswa ke moeti a eta!

Hoja e se be ka wena, motho wa ditsela,

Meloko e tlang e ne e tla bolela!
5.2.1 Qoqa ka pale ena eo re e phetelwang ke lekolwane lena.

Qotso B

Mehleng ya sejwalejwale ho ntse ho na le boholo ba batho

bo ntseng bo kopa masapo ha bo kula.  Mabaka a bona a ho

ya ho boramasapo ke hore ditefello tsa methokgo ha di

hodimo haholo, e bile dingaka tsena di utlwisisa puo ya

bakudi ba bona.  Jwale ho hloka pheko ha lefu la phamokate,

le hlasetseng setjhaba, ho qobella bongata ho leba

ho boraditlakala! Bakudi ba lefu lena e ka ha ba tshwanela

ho bua hore ba tshwerwe ke eng, hoba ha ba etsa jwalo

e ba ba tjheswa ka mollo.  Mokudi e ye e re ha a ilo

batla pheko ho boreyatseba, ebe bao ba lahla masapo

a tse shweleng mme ba a roke jwaana:

Lentswe le pelana ya tshwene

Di re tshwene ke monna, o rutilwe pula,

Ya na ya mo raka, ya na majweng thabeng,

A sala a bona majwe ho hadima.

Di re meno a tshwene e bohlonghlonyane,

Ha a na baka sa ho kena hlokwana,

Nna ngwana tshwene ka shwa ka timela,

Ngwana lomo tse teleletelele tse metsukutsuku,

Pela ya re “Tlwee!”

Tshwene ya re “Hoo!”

Jwale nna ka Kgiba ke kgathetse!
5.2.2 Bolela mefuta e MENE ya ditaola.

5.2.3 Ebe ha o le Letona la Bophelo o ka kgothaletsa bakudi ho batla


pheko ho boraditlakala?  Ka mantswe a hao, bolela a MARARO


maano ao mmuso o a etsang ka sewa sena.

5.2.4 Phamokate e tshwara feela batho bafe?
(12)

(8)

(8)

(2)

Qotso C

Basotho ke batho ba bang ba ratang bokgabo le boithabiso

ka mokgwa o makatsang.  Le mehleng ya kgale batjha ba

Basotho ba ne ba ja koto e bile ba ithabisa ka dipina

le dipapadi tsa mefuta, empa tsena tsohle ba ne ba di

etsetsa pela baholo ba bona.
Mehleng ena batjha ba rona ba se ba iketsetsa mekete

ya bona, mme le mmino wa bona o makatsa baholo ba bona.

Mafelong a dibeke mona o tla fumana baeka ba iketseditse

“distreet-bash”.  Mekola e tla kwala mebila ka ditulo

ebe ho tla itsokwa ka mokgwa o tshosang ho thwe ho

jaefelwa “kwaito”.  Nakong ena dithope di kentse marikgwe

ho thwe ke dithaete kapa dinikhabokha.  Meriri yona ba

e phatsimisa ka mafura a nkgang mathamafosa ebe ba ya

e “tonga.”

Ka lehlakoreng le leng bahlankana bona o tla fihlela

ba akgetse ditjheini melaleng mona; mahlong teng ba

kentse tse ntshontsho diborele ho thwe ke di “Police” o

be o makale hore ebe di kenya mahlasedi a letsatsi kapa

tjhe.  Maotong kwana “majita” ana o tla a fumana a kentse

“difong kong” ka marikgwe mebalabala.

Nakong ena thaka ena ea tshwaretse tahi e ka dibotlolong

le mabeketshaneng hodimo ho thwe ke Saeda.  Ebe hoo ha

se ho lahleha ha setso?



M. Mofokeng

5.2.5 Hlalosa ka moo batjha ba kgale ba neng ba ikgabisa ka teng ha ba ile meketeng ya mehobelo.

5.2.6 Qoqa o hlalose tsela eo barwetsana ba neng ba etsa mokgibo ka teng meketeng.

PALOHOHLE YA KAROLO A:

karolo ya b

O tlamehile ho araba potso ena.

POTSO 6
TEKOKUTLWISIO

6.1
Bala seratswana o nto araba dipotso tse latelang.

Lefatshe le ntse le ya timelong.  Kgalekgale ha boitshwaro e

ne e sa le ntho e kgolo tsena tsohle di ne di le siyo.  Kajeno

le ha dingaka di bonahala di tseba boholo ka mafu a kotsi, a

jwale ka lefuba le mofetshe (cancer), empa ho bonahala ntwa

ena ya phamokate (AIDS) ba ke ke ba e fenya.  Jwale mona Mmopi

e ka re o rema sehlahla le sefate ka ho tshwana.



Lefu lena le hlahisitse le baporofeta ba bohata ba monyang

meya ya rona bafokodi.  Ba re ke tsela eo Jehova a lokisetsang

pheletso ya lefatshe ka teng.  Botsebanyane bona ba tla o

nkgisetsa ka potsa ena ya bona ya hore lefu lena kgale le le

teng, empa feela Makgowa a ne a sa tsebe a tla le reha bitso 

lefe.  Athe ditlokotsebe tsa maqheku di se di ile tsa nna tsa
(7)

(3)

bete baradi ba rona, e le ha ba hasa efangedi ya hore ha o

robala le ngwanana ya e so tsebe monna o tla fola. A! leshano

le babang ho feta leshokgwa.



Ho bonahala ho se mang ya tsebang sesosa sa lefu lena, mme

le tswa le hlaha naheng efe.  Bohle re ya phopholetsa e bile

re neta dira tsa rona ka mashano, hoba re ya tseba hore sepaleholo

ke la molata.  Bohle re bona le se le re kakata ka kwakwa ya lona e

bolayang.  Boholo ba bakudi ba tshwaeditsweng ke kokwanahloko

ya lefu lena ba e fumane ka thobalano; haholo ha o sa itshireletse 

ka kgohlopo!  Beng ba yona thobalano ena o tla utlwa ba re ha e

monate ka kgohlopo, empa ba lebale hore monate o ka kelellong e

seng kgohlopong!  Tsena tsohle o di elellwa dihoteleng moo ho nang

le bommenyana bana ba behang mese ka hodima matheka mona.

Jwale o sa tla bona ha ngwale e kgiba he.



Palo e nngwe leha e le tlase ke ya baoki ba itlhabang ka dinalete

tsa meriana tse nang le madi a bakudi.  Ho feta mona boradithethefatsi

ba sa tla itlhaba ka nalete e le nngwe e tshwaeditsweng e le ha ba

pompela tjhefu eno ya bona mading mona, hore ba tle ba tsebe ho

utlwa dihaleluya moyeng.  Banna, setjhaba sa Rantsho se ya timelong!



Dingaka di se di elelletswe, ha di ntse di sebetsa ka madi a sa

ntseng a matha a batjha, hore lefu lena le hlasela haholo bao e seng e kile

ya e ba mahlatsipa a mafu a tshwaetsang a thobalano (S.T.D.) a kang

mokaola le morotwana.  Di elelletswe hore mafu ana a fokodisa madi

a mokudi hoo ha kokwanahloko ena e fihla mmeleng e bang e ahela ha 

bonolo.



Lefu lena le bakela motho wa lona letshollo le bohale le ikemisang

ka bolona; ho lahlehelwa ke boima bo boholo ba mmele wa hao.  Qetellong

o tla fumana motho wa teng a se a tshabellwa ke mohatsela.  Batjha

ba fedile ke sewa sena, haholo ha o sheba ba dilemo tse 15 ho isa ho 59.

AforikaBorwa mona KwaZulu/Natala, Gauteng le Foreisetata ke diporofensi

tse itlhommeng pele tshaetsong ena ya lefu laphamokate.  Jwale he, ho

ho mmuso ho kgothalletsa batjha boitshwarong ba ho itlhompha ka tsela

ya thuto.





    M. Mofokeng

6.1 Neha seratswana sena sehlooho.

6.2 Bolela tsela tse PEDI tseo o ka tshwaetswang ke kokwanahloko ya

phamokate ka tsona.







  2x2 =

6.3 Ke mafu afe a mang a kotsi? Fana ka mehlala e MMEDI.


  2x2 =

6.4 Ke batho ba tshwerweng ke mafu afe ba hlileng ba leng kotsing ya ho tshwaetswa ke kokwanahloko ena?  Bolela a MABEDI a mafu ana.

  2x2 =

6.5 Tshwaetsano ya phamokate e ka thibelwa ka sesebediswa se bitswang eng?  Hobaneng bongata ba bakudi bo sa kgothalle ho se sebedisa?

  2x2 =

6.6 Ana ke nnete kapa mafosisa ho re

6.6.1 Phamokate e ka fodiswa ke baporofeta ba bohata?

6.6.2 Bommenyana bana ba emang dihoteleng ba kotsing e kgolo ya tshwaetso ena ya phamokate.

6.6.3 Ha o tshwerwe ke phamokate mme wa beta ngwanana ya eso robaleng le monna o ka fola.

6.6.4 Kokwanahloko ena e jele setsi haholo naheng ya Lesotho mona Aforika Borwa.

6.6.5 Lefu lena o le phekola ka ho nwa ditlhare tsa Sesotho.

6.6.6 Dingaka ha di eso fumane pheko ya ho thibela kokwana hloko



ena ya phamokate.







  6x2 =


(2)

(4)

(4)

(4)

(4)

(12)

6.7 Fana ka matshwao a MARARO  a motho ya tshwerweng ke lefu la phamokate.

6.8 Ke batjha ba dilemo dife ba tshweditsweng ke kokwanahloko ena ya phamokate mona Aforika Borwa?

6.9 Ke mofuta ofe wa batho o kotsing ya ho fumana kokwanahloko ena ba le mosebetsing?

PALOHOHLE YA KAROLO B:

PALOHOHLE KAKARETSO:
(6)

(2)

(2)

